
Sazetak

Sudeljavanje racia s jedne strane i ljubavi i vjerovanja s druge u djelima
Attara Nisaburija seze do temeljnih rasprava o konfrontiranju raciai duse
odnosno gnoze, filozofije i teologije ¢ije su brojne refleksije zamjetljive u
razli¢itim intelektualno-kulturnim sferama Irana, napose i u perzijskoj
poeziji i prozi. To je izrazeno u tolikoj mjeri da bi se moglo kazati kako je
perzijska knjizevnost budu¢i pod utjecajem razlika u “saznajno-spozna-
jnim” stajalistima filozofa, teologa i gnostika uvijek bila popristem sukoba
bez kraja izmedu racia i srca. Razloge za ovo treba traziti u ¢injenici da
u Iranu kao uostalom i u drugim intelektualno-kulturnim miljeima na
jednoj strani imamo filozofe, logicare i teologe koji su smatrali kako se
do “saznanja” moze dodijedino sticanjem znanja uz osiguranje odredenih
preduvjeta. Oni su Zestoko podrzavali “autenti¢nost racia” smatrajuci ga
najjacim i najpozvanijim sredstvom u dosezanju spoznaje. S druge strane
postojali su gnostici i sufije koji su vjerovali u nemoguénost “spoznaje”
posredstvom ste¢enog znanja, racia i filozofije i svega $to je u vezi s
njima. Po njima “spoznaja” je plod izravnog osvjedocenja i uprisutnje-
nog znanja. Na temelju ovog svjetopogleda “spoznaja” je rezultat “otk-

"E-mail: u.mnezhad@yahoo.com.

rovenja’ i “istrazivanja” vise negoli je proizvod “sticanja” i “izucavanja”.
Stoga se spoznavati moze samo i jedino srcem. Kada ogledalo srca pos-
tane uglacano u njemu se ocituje zbiljska ljubav. Ova potonja skupina
kritizirala je i obezvredivala racio u poredenju s ljubavlju i vjerovanjem i
uvijek je bila u nesuglasju s filozofima i teolozima. Za njih je kao i za At-
tararacio “svojeglav”, “slabasan”, “manjkav”, “bezbrizan”, “koristoljubiv”,
“zastor duse”, “trabunjavac” i “maglovit” premda su mu u poredenju s
osjetilima, nagadanjima i neznanjem priznavali dostatnost i potpunost.
Ovim radom nastojat ¢emo predociti cjelovitu sliku i analizu pozicije racia
komparirajuci je sa pozicijom ljubavi i vjerovanja a kroz prizmu poetskih
djela Sejha Attara Nisaburija.

Kljuéne rijeci: racio, filozofija, srce, ljubav, vjerovanje.

Uvod
N

ejh Feriduddin Muhammed Ibrahim Attar Nisaburi jedan je od

najistaknutijih pjesnika i gnostika s kraja 6. i pocetka 7. st. H. oko

¢ije godine rodenja odnosno smrti vladaju podijeljena misljenja,
te je prema jednima zivio od 530-627. H., a prema drugima od 540-618.
H.? Nazalost, osim puckih predaja o povodima Attarova usmjeravanja
ka tesavvufu te cudnovatih desavanja koja se vezuju za njegovu smrt’
ne postoje dokumentirani podaci o periodu njegova djetinjstva. Uprkos
tome zna se da su Attarovi otac i majka bili jos uvijek zivi na zalasku
njegove mladenacke dobi i da su oboje imali sklonost ka tesavvufu.
Sam Attar se, kao i njegov otac, bavio apotekarstvom i njegova apoteka
je bilaineka vrsta ordinacije. U periodu veoma spokojnog djetinjstva i
mladosti Attar se upoznao sa znanjem i knjizevnoscu. Iz njegovih djela
jasno je da je bio upucen u Kur’an, hadis, fikh, tefsir, medicinu, astro-
nomiju, teologiju i knjiZevnost. Vrlo je vjerovatno da se Attar prilikom
proputovanja Behauddin Veleda kroz Nisabur na putu za Konju susreo
sa njim te da je tom prilikom Dzelaluddinu Muhammedu, njegovom
sinu koji ¢e kasnije postati poznat kao Mevlana, poklonio primjerak
svoje “Esrarname”™.

? Vidjeti: Purnamdariyan, 1391: 644.
3 Vidjeti: Zarinkub, 1374: 205—207.
4 Zarinkub, 1374: 207.

Attar Nisaburi jedan je od pjesnika kome je pripisivan veliki broj
pisanih djela’ do¢im su svega nekoliko njih autenti¢na Attarova djela.
To su: Esrarnama, Ilahinama, Mantikol-teir, Mosibatnama, zbirka rubaija
Mohtarnama te prozno djelo koje sadrzi biografije sufijskih prvaka
Tezkiretol-evlija kao i Divan kasida i gazela.® I Pendnama bi se mogla
manje viSe pripisati Attaru premda se uocavaju stilske razlike izmedu
ovoga i njegovih ranijih djela.

Mesnevija Esrarnama sadrzi 3305 stihova rasporedenih u 22 kaziva-
nja. Tri prva kazivanja govore o tevhidu, pohvali Poslaniku i vrlinama
pravovjernih halifa. Od cetvrtog kazivanja pa do kraja obraduju se
razlicite tesavufske teme. Za razliku od tri druge mesnevije Esrarnama
ne sadrzi uopcenu, generalnu pricu nego se radi o kra¢im ili duzim
zasebnim pri¢ama.

Mesnevija llahinama sadrzi jednu generalnu pricu koja obuhvata
260 kracih ili duzih kazivanja. I ova mesnevija pocinje zahvalom Bogu,
pohvalom plemenitom Poslaniku i ¢etverici halifa te se potom obraca
covjekovu duhu za kojeg se kaze da ima Sest sinova, a to su: dusa, Sejtan,
racio, siromastvo, znanje i tevhid. Ovih Sest sinova simboliziraju nefs koji
je u potrazi za kéerkom cara Perjana, vracanjem, DZemovim peharom,
vodom zivota, Sulejmanovim prstenom i alkemijom. Otac ovih Sest
sinova je covjekov duh koji je simbol salikova duhovnog vodica (pira)
na njegovoj stazi ka Bogu. Ilahinama je data u formi pitanja sinova i
odgovora oca na njih.

Najpoznatija Attarova mesnevija je Mantikol-teir koja ima osobitu
vaznost kako zbog redoslijeda i povezivanja prica tako i zbog njihova
sadrzaja. Mantikol-teir (Govor ptica) je, moglo bi se kazati, gnosticka
epopeja koja govori o opasnostima i pogibeljima sa kojima se suocava
putnikov duh koji se, kako je to bilo uobicajeno za ono vrijeme, kompa-
rirao sa “pticom”. Ove opasnosti i pogibelji sadrzane su u sedam razina
putovanja koje donekle imaju sli¢nost sa “sedam hanova” Rustema i
Suhraba. Naravno ovih “sedam duhovnih hanova” ne predstavljaju
jedno jedinstveno i ni sa ¢im uporedivo putovanje. I Mantikol-teir je

> Divan-e as'ar, Mantikol-teir, Tezkiretol-evlija, [lahinama, Bulbulnama, Esrarnama, Hosrov-
nama, Mohtarnama (roba’ijat), Si fasl, Beyanol-irSad, Bi sarname, HeiladZznama, Mazhar,
Dzevherol-zat, Mazharol-adzajeb, Mosibatnama, Vaslatnama, Nazhatol-ahbab, Pandnama,
Ostornama i Fotovvatnama.

¢ Purnamdarizan, 1391: 644.

epopeja ptica-dusa koje tragaju za Bogom i spoznajom i koje se na tom
putu suocavaju sa nevoljama i tegobama koje su prouzrocene zeljom za
polozajem, “zlatom” i mo¢i, imenom i ugledom. Attarove ptice kada na
kraju puta stizu do bozanskog predvorja, svog ezelskog cilja, poimaju
da je sve ono §to su trazile u njima samima. Sustinska poruka price je
gnosticko ucenje o “vahdetul-vudzudu”.’

Mosibatnama, naredna Attarova mesnevija strukturalno je sli¢na
djelu Mantikol-teir ali se njene price sadrzajno razlikuju od ove mesnevije.
Knjiga pocinje zahvalom Bogu, pohvalom Poslaniku, spominjanjem
Mi’radza te vrlina Cetvorice halifa. Potom slijede stihovi o vrlinama
imama Hasana i imama Husejna. Sem ovih stihova ono po ¢emu se
uvod Mosibatname razlikuje od spomenute dvije mesnevije jesu stihovi
u pohvalu poezije. Moglo bi se kazati da je Mosibatnama prva gnosticka
pripovijest u kojoj se duhovno putovanje odvija silaznom linijom: iz ono-
stranog nematerijalnog svijeta ka materijalnom. Sva duhovna putovanja
kao: Erdavirafovo putovanje®, Poslanikov Miradz, Sejrol-ibad ilel-me’ad
Sanaija’ Misbahol-ervah Bardsirija* uglavnom imaju uzlaznu liniju, tj.
kre¢u od Zemlje ka nebu i Svijetu melekuta. Medutim, Mosibatnama je
putovanje ptice iz Mantikol-teira koja je iskusila razinu is¢eznuca (fena-a)
i koja zapocinje novi zivot, zivot koji pocinje od Boga ka stvorenju. Glavni
lik Mosibatname je “putnik kroz misao” ili “putnik srca™.

Saznavanje u filozofiji i spoznavanje u gnozi

Uopce uzev pitanje saznavanja — svjesnog ili nesvjesnog — pred-
stavljalo je u doba procvata i ekspanzije islamske civilizacije jedno od

7Zarinkub, 1374: 211-212.

8 Erdavirafje bio zoroastrovski svestenik koji je prema iranskom anti¢kom vjerovanju
iskusio “uzdignuce”. Iza njega je ostalo djelo Erdavirafnama napisano na srednjoper-
zijskom pahlevi jeziku u kojem opisuje svoja duhovna iskustva.

 Mesnevija Sejorl-ibad ilel-me'ad Ebul-medzda MedZduda ibn Adema Sanaija Gaznevija,
istaknutog iranskog hakima i gnostika (467-529), u formi alegorije govori o stvaranju
Covjeka, o dusi i raciu, eti¢kim pitanjima te o ¢ovjekovu duhovnom putovanju od
“zemnog ka svijetu Cistote”.

° Gnosti¢ko poetsko djelo Semsuddina Muhammeda Bardsirija Kermanija, iranskog
pjesnika i gnostika iz 7. st. H., dato u formi pitanja i odgovora izmedu salika i hazreti
Hidra o tajnama svijeta egzistencije.

" Purnamdariyan, 1391: 646.

temeljnih intelektualno-dogmatskih pitanja muslimana. U tom smislu
muslimanski mislioci se mogu podijeliti na dvije grupe. Prvu ¢ine
filozofi, teolozi i uopce uzev pristase pozitivistickih znanosti kojima je
racio jedini mjerodavni kriterij. Racio na kojega su se opetovano pozi-
vali filozofi i teolozi nema drugog uporista osim iskustvenog i “umsko
spekuliranje” tj. putovanje ka otkrivanju nepoznatog, znaci slijedenje
posebne analogije i logike u cilju spoznaje nepoznatog na temelju onoga
Sto je poznato. Naravno da ova ogranicenja izazivaju podozrenje i kada
se radi o dosezanju sveukupnih zbilja materijalnoga svijeta a o metafi-
zickim zbiljama da i ne govorimo. Stoga sto covjek nema nikakva ¢vrsta
dokaza kada se radi o metafizickom svijetu filozofija, logika i teologija
su iako priznavaju¢i nemo¢ raciu bile primorane izvoditi zakljucke o
metafizickom svijetu oslanjajudi se upravo na materijalne principe i
temelje. Bez sumnje da takva analogija, argumenti i dedukcija ne mogu
biti prihvatljivi i da ne mogu biti od pomoci u raskrivanju zbilja nadosje-
tilnoga svijeta. Jer stvorenje koje je ograni¢eno materijalnim kontekstom
i koje nema ni minimalno sredstvo kojim bi prikupilo informacije o
svijetu izvan konteksta u kojem obitava nikad neée mod¢i saznati sta
se desava u metafizickom svijetu. Onaj ko nema vijesti o onom “jucer”
niti ima i najmanjeg saznanja o onome “sutra” i ¢iji racionalni saznajni
kontekst je sveden na sadasnje i materijalno zasigurno ne moze govoriti
o pocetku i svrsetku stvaranja niti ima jasnu predodzbu ovoga.

Upravo stoga druga grupa, neki gnostici i sufije nisu prihvacali
filozofsko-teoloske rasprave niti povijesne napore filozofa i teologa
u tumacenju svrhe stvaranja kojima su zZeljeli odagnati ¢ovjekovu
zbunjenost i zadovoljiti njegov radoznali duh. Stavise, oni su teologe i
Serijatske ucenjake bez imalo zazora izvrgavali omalovazavanju premda
ih je ta “hrabrost” pocesto skupo kostala kao u slu¢ajevima Husejna
Mansura Halladza™ i Ejnolkozat Hamadanija® koje su ovakvi kruti
dogmatski teolozi osudili na smrt.

U gnostickom svjetopogledu “spoznaja” je plod osvjedocenja i
uprisutnjenog znanja a “saznavanje” osim $to je produkt “sticanja” i

" Veliki iranski gnostik iz 3. st. po H. koji je pod optuzbom za nevjerstvo i herezu javno
objesen 309. po H.

B Iranski hakim, pisac, pjesnik, komentator Kur’ana, istaknuti gnostik iz 5. i 6. st. po
H. koji je zbog optuzbe za hereticko uc¢enje objesen 525. po H. kada je imao svega 33.
godine.

“ucenja” ono je i rezultat “otkri¢a” i “istrazivanja”. Gnostici i svi oni koji
su spoznali covjekovu sicusnost kada se radi o uzvisenom ustrojstvu
stvaranja smatraju da koliko god covjek ulagao kontinuirane i trajne
napore u spoznaji zbilja posredstvom racia, logike, analogije i dokaza

— koji svi istjecu iz svijeta materije i materijalnih zakonitosti — to ¢e mu
prouzrociti samo dodatnu tegobu bez rezultata i za posljedicu ¢e imati
samo jos vecu ¢ovjekovu zapanjenost, zbunjenost i tumaranje. Stoga su
se oni od samog pocetka usprotivili filozofima napadaju¢i ih u svojim
djelima.

Od kada u Iranu datira oponiranje dijalektickom raciu i filozofima,
suceljavanje racia i ljubavi je zapravo suceljavanje dva pogleda ili dva
snazna strujanja u povijesti misli ljudskoga roda: jedno je racionalno-

-dijalekticka peripateticka filozofija odnosno teozofija koja se vezuje
za Aristotela a drugo je ljubavna israki filozofija odnosno teozofija
koja se vezuje za Platona. Utemeljitelj islamske israki filozofije je Sejh
Sihabuddin Jahja Suhravardi poznat kao “Sejh israk” dok je Ebu Ali
Sina utemeljitelj peripateticke islamske filozofije. Sljedbenici israki
filozofije su zapravo sljedbenici Platona dok su peripatetici sljedbenici
Aristotela premda postoji podozrenje kada se radi o Platonovu slijedenju

“teozofije duhovnoga kusanja”. Sustinska razlika izmedu ova dva pravca
je u tome Sto iSraki pravac smatra da su kada se radi o pronicanju u
filozofska pitanja i napose u pitanja bozanske teozofije racionalni
dokazi nedostatni te da su za otkrivanje zbilja nuzni borba sa nefsom
i ¢iS¢enje i glacanje srca, do¢im se peripatetici pozivaju samo i jedino
na racionalne argumente.™

Tradicija oponiranja racionalnim znanostima i filozofiji u Iranu
eksplicite je izrazena od 4.15. st. po H. i gnostici i sufije su, posebno kada
bi govorili o “srcu i ljubavi”, isticali ogranicenost racia podvrgavajuci
kritici filozofe koji su mu pripisivali autenti¢nost. O tome svjedoce kla-
sicna djela perzijske knjizevnosti, kako prozna tako i poetska. “Poslanice
hadze Abdullaha Ansarija predstavljaju jedno od najstarijih proznih
djela na perzijskom jeziku koja se bave re¢enom tematikom. U ovim
Poslanicama suceljavanje racia i ljubavi prikazano je opisom ova dva
pojma ili ponekad u formi dijaloga koji se vodi izmedu njih ili, pak,
raspravom izmedu ovog dvoga”.”

4 Xoramsabhi, I: 690, 692.

» Mohammadi, 1381, naql az Touhidiyan, 1387: 102.

I Ahmed Gazali, znameniti iranski fakih i gnostik (452-520. po H.)
u poslanici Al-Savaneh fi al-e$q o spoznajnoj ogranicenosti racia kaze:
“Posto je raciu zatvoreno oko spoznaje duse i njezine sustine i zbilje, a
dusa je skoljka ljubavi kako se moze vidjeti biser skriven u skoljci osim
njome samom?”'¢
Sejh NedZmuddin Razi (573-654) u djelu Resale-ye esq va aql detaljno
razmatra pitanje racia i kaze: “Filozofi (i teolozi) prema svojim sposob-
nostima i pouceni uciteljima svoga soja doveli su racio do jednog vida
potpunosti spoznavajuci njime potankosti medicine, zvjezdoznanstva,
logike, matematike i sl. i kontemplirali su o teoloskim pitanjima. Poceli
su se po svom nahodenju baviti pitanjima koja su izvan dosega racia i
tako upali u sumnji¢enja i nevjerstvo ... Stoga je ovoj skupini kazano: Cu-
vajte se da racio ne uvedete na popriste promisljanja o Bozijem Bicu jer
je to izvan njegova dosega.”” O ogranicenosti racia Razi u djelu Mersad
al-ebad kaze: “Racio je za duh (riih) isto $to je hazreti Havva za Adema
koja je nastala iz njegova lijevog rebra. Ovdje se radi o jednoj profinjenoj
suptilnosti. Posto su Zene nastale iz lijevoga rebra, Poslanik je kazao da
se sa Zenama treba konsultovati u poslovima i postupiti suprotno onome
sto kazu. Tako je ispravno. .. i ovdje je racio izveden iz dijela duha. Sa
njim se treba savjetovati u spoznaji Bozijega Bica i Njegovih svojstava.
Sve sto racio spozna vezano za Bozije Bice i Njegova svojstva znaj da je
Bog cist od toga i da je sve suprotno spoznajama racia”.”®
Izuddin Mahmud Kasani, poznati iranski gnostik iz 8. st. po H., u
svom ¢uvenom djelu Mesbah al-hedaye va meftah al-kefaye o ovome kaze:
“Vanjska osjetila, predodzba i imaginacija svako ponaosob imaju utvr-
dene granice ispravne percepcije ali kada izadu iz tih okvira zapadaju u
gresku. I racio ima granicu koju kada nadide zapada u gresku. Granica
racia je percepcija ‘svijeta mudrosti’ i on nema upliva u ‘svijet moci’.
Pod ‘svijetom mudrosti’ podrazumijeva se postojanje uzroka i apsolutni
‘Mudrac’ svaku egzistenciju iz svijeta osvjedocenja prispodobljuje
uzroku koji je povezan sa njom ... A racio ne moze dominirati ‘svijetom
moc¢i’ u kojem nema ovih uzroc¢nih relacija. Kada god do njega dopre
nesto iz ‘svijeta mo¢i’ kaze da nije racionalno te je stoga i nemoguce ane

' Al-Savaneh fi al-esq, 1359: 24.
'7 Resale-ye esq va aql, 1367: 46, 47, 53.
8 Mersad al-ebad, 1366: 51.

poima da nije sve ono §to je neracionalno i nemoguce... I racio zapada
u gresku stoga $to nema puta do ovoga svijeta a Zeli njime dominirati.
I naravno racio ne priznaje svoje neznanje a da se drzi svojih granica
i ‘svijeta mudrosti’ i da priznaje svoje neznanje nikada ne bi zapadao
u gresku.”

I Dzelaluddin Muhammed Balhi Mevlana, znameniti iranski
gnostik i pjesnik iz 7. st. H. (604-672) u djelu Fihi ma fihi objasnjavajuéi
granicu racia kaze: “Racio je veoma dobar i pozeljan jer te vodi do
carevih vrata, a kada prispije$ pred vrata Cara ‘razvedi se’ od njega
istog momenta jer ti Steti i presijeca put. Kad prispijes Njemu tada mu
se prepusti i ne pitaj ‘zasto’ i ‘kako’. Naprimjer zelis li imati dzube ili
kaftan racio te odvodi krojacu. Racio je dobar sve dotle dok materijal
nisi dao krojacu. A tada isti tren ga trebas ostaviti i odbaciti dominaciju
pred krojac¢em. Isto tako bolesniku je racio dobar jer ga vodi doktoru
ali kad ga dovede doktoru tad mu racio vise ne treba jer se on treba
prepustiti doktoru”.”

Kada se radi o poetskim djelima “Hadiqat al-haqiqat va SarT’at
al-tarigat” Sanaija je prvo poetsko gnosticko djelo u kojem je detaljno
elaborirana ova tema. Ovo djelo je imalo utjecaja na kasnije gnosticke
pjesnike, posebno na Attara Nisaburija i Mevlanu. Poznati Mevlanin
stih govori u prilog recenome:

Attar ruh bijase, Sanaji dva oka njegova
za Sanaijem i Attarom ja dodoh.

Sanaji govori o razlic¢itim kategorijama racia: “tragalac za kruhom
» o« b4 » o« ”» » o« » «

nasus$nim’, “zacuden”, “prefrigan”, “licemjeran”, “koji klevece”, “zlona-
mjeran” i istiCe kako takvima nema puta u “sokak ljubavi”.”

Srce, na stazi ljubavi ako asik si pravi
razum odbaci i drug svome Drugu budi*.

'9 Mesbah al-hedaye va meftah al-kefaye, 1367: 49—51.
*° Fihi ma fihi, 1370: 52.

*' Hadigat al-hagigat, 1368: 3000—3001.

*? Divan, 1362: 761.

» o«

Sanaji racio opisuje kao “zabludio”, “jednook”, “besposlen”, “bod-
ljikav” i savjetuje covjeku da svoje nade ne vezuje za njega.

Ask je jednobojan u skute Isaa ga stavi
razum jednook je DedzdZalu ga daj*.

Osim toga i Mevlana koji je jedan od najvecih i najznamenitijih
iranskih gnostika, u svojim najpoznatijim djelima Masnavi ma’navi
i Divan-e Sams detaljno i studiozno obraduje temu racia i ljubavi
ponukan — kako je kazano — raspravama Attara o tome. Mevlana
ljubav smatra “oduvjecnom” (azali) i “zauvjecnom” (abadi) i insistira na
odbacivanju racia i njegovom udaljavanju iz sfere ljubavi.* Za njega je
ljubav neopisiva; a racio je nemocan “kao magarac zaglibljen u blato
da objasni i opise ljubav.”

Mevlana smatra da je ljubav silna poput jakog vjetra koji “opuse
sicusnu musicu kakav je racio.” Za njega je djelomicni racio u odnosu
na ljubav poput bolesti “ospica” koje zamagljuju “oko ljubavi” i stoga on
odbacuje racio.” Racia se treba osloboditi jer je on “brana” putnicima
duhovne staze i “zatvor” za asike; “koristoljubiv” i “lisiciji lukav” i
stoga ga treba zrtvovati na stazi ljubavi.”® Ko na stazi ljubavi zrtvuje
racio za zbiljskog Ma’asuka on ¢e mu zasigurno sedam stotina puta
to nadoknaditi.

Primjeri o dominaciji aska nad raciom koje smo naveli iz pera
Mevlane su samo “kap u moru”, “jedna Sacica zemlje”. O tome bi se
mogli napisati tomovi knjiga premda su na ovu temu do sada objavljeni
mnogi znanstveni radovi i studije. Ovaj dio rada zavrsit cemo Mevlani-
nim stihovima u kojima komparira ogranicenost egzaktnih znanosti i
filozofskih percipiranja u odnosu na beskonacno svjetlo ljubavi:

»

»

3 Ibid., 201, 498.

>4 Divan-e Sams, 1363, 1/231.

» Masnavi ma’navi, 1/9.

26 Divan-e Sams, 1363, 1/107.

*71bid., 1363, V/103; Masnavi ma’navi, I/120-121.

8 Masnavi ma’navi, 11, 6/385; Divan-e Sams, 1363, I1/250.

Sve dok zastor tjelesni ti
nemoj ti u asike gledati.

Neki dosjetljivi su do u tancine
izucavanju zvijezda predali se.

Magiju i filozofiju proucavali su
iako im sustinu poznavali nisu.

AT’ sve svoje snage su uprli
ne bi I’ znanje o tom dosegli.

Ljubav ih ostavila iz ljubomore
takvo sunce s vidika iscezlo je.

Gdje je nur oka da zvijezdu danju gleda
kad svjetlost sunca otisla je od njega®.

U ovom dijelu rada pokusat ¢u dati cjeloviti pregled pozicije racia
pozivajudi se na stihove Attara Nisaburija te razmotriti njegove razlicite
aspekte. Attarov pristup raciu, a na temelju njegovih djela, je dvojak.
Ponekad na racio gleda sa odobravanjem i nadijeva mu imena kao:
“‘dubokomisleni”, “vizionarski”, “neuporediv”, “sudrug srca™°; takoder u
djelu Manteq al-teir smatra da je fanatizam u kojeg zapada ¢ovjek plod
njegova distanciranja od racia. Attar racio poredi sa “peharom Dzemsida”
u kojem se ogledaju svi atomi oba svijeta i na hiljade skrivenih tajni sve

duznosti koje ima “rob” spram “Gospodara”

Ostroumni! Cuo sam da pehara DZamovih
u svijetu puno bilo je takvih.

Jer pehar DZama razum je
to srcika u ovojnici od koZe je.

%9 Masnavi ma'navi, 111, 5/176.

3¢ Elahiname, 1387: 192; Mosibatname, 1380: 258; Divan, 1386: 346, 54.

Svi atomi sto na oba svijeta su
svi u peharu razuma vidljivi su.

Na hiljade vjestina i tajni
na hiljade odredbi i duznosti.

Sve razumu podredeno je
ima I’ jasniji pehar neg’ ovaj je>'.

Na drugom mjestu Attar racio povezuje sa “Cistotom” i udaljenim

» o«

« vy * . Ll e « 4 . .
od “lazi” i “trabunjanja” te ga naziva “tumacem istine”, “sucem pravde
» «

na Zemljiinebesima”, “kljuc¢em koji rjesava probleme”. U jednom stihu
ukazujuéi na uzvisenu poziciju racia kaze:

Nijedna grana na drvetu razuma
nece pod suncem biti osusena®.

Premda Attar daje prednost raciu nad “osjetilima” i “predodzbom”
i naziva ga “onaj koji poznaje istinu” ali uprkos tome “srce” i “dusa” su
SR . -« » e
na uzvisenijoj poziciji od racia. Kada govori o “nefsu” smatra da je “nefs
prouzrocio pad racia:

Ono sto Adema zbog zrna zadesilo
to razum od nefsa dopalo®.

Uprkos ovim pojedina¢nim primjerima Attar spram racia zauzima
generalno kriticki a moglo bi se kazati i negirajuci stav. Kada racio motri
u odnosu na ljubav poput ostalih gnostika i sufijskih velikana izvrgava
ga zestokoj kritici. Za njega je racio “dijete staze ljubavi”, “dojence”,

» «

“slabasan”,

» « » « » «

tvrdoglav”, “manjkav”, “koristoljubiv i lahkomislen”, “zastor
pred Voljenim”, “trabunjavac”, “bolesnik™ kojeg treba Zrtvovati na
stazi ljubavi.

3" Elahiname, 1387: 268.
32 Mosibatname, 1380: 338.
33 Ibid., 267.

34 Divan, 1386: 100, 204, 90, 2011, 231, 307, 326, 410.

U 29. poglavlju Asrarname Attar komparira ljubav koju opisuje
kao “pice”, “svjetlost” sa raciom i istice manjkavost i nedostatnost
racia na stazi ljubavi. Racio je “vrabac ulovljen u zamku”, “vanjstinom
asketa”, “dijete” i nije dostojan ljubavi koja je “simurg znacenja”, “biser
koji osvjetljava noc¢”, “eliksir zivota” i “ucitelj djela”. O sustinskoj razlici
izmedu racia i ljubavi i stalnom oponiranju izmedu ovog dvoga govore
naredni Attarovi stihovi:

Razum voda a ljubav vatra je
nikad ne ide skupa ovo dvoje .

Kad ljubav iz prikrajka dode
razum jedino bjeZati moZe.

Glavom bez obzira mora bjeZati
razum kad ljubav na vratima vidi®.

Attar smatra da “urodeni racio” premda je vodi¢ ali u dolini ljubavi
on nema $ta traziti. Ljubav je more skriveno u covjekovu srcu i dusi a

: « : v » . . : *« *» .
racio poput “dojenceta” sjedi na obali morai “zabavlja” se gledanjem u
njega ali nema hrabrosti odvaziti se i skoc¢iti u njegove dubine.

Da razum u more ljubavi moze skociti
zar bi sjedio ikad na njegovoj obali?

Gdje more ljubavi srce zapljusne
tudinac i dojence tu razum je*.

Racio je kap otrgnuta od mora ljubavi koja nikada ne moze prose-
gnuti u njegove dubine, pa makar se radilo o “zdravom i prosvijetljenom”
umu. A Sta tek kazati za racio zahvacen raznim “bolestima”, od kojih su

» «v » o«

neke “samoobozavanje”, “Skrtost”, “zavist” i sl.

Razum je ko kap od mora odvojena
zar da shvati more ljubavi kap ta?

3 Asrarname, 1386: 110.

3% Divan, 1386:390.

Razum - kroja¢ mada mnogo krojio
al’ ko odoru ljubavi nije skrojio*.

Ljubav je za Attara “vatra” a racio je “dim” koji nestaje u jeziccima
plamena. S toga kada u srcu ¢ovjeka plane vatra ljubavi racio “kupi
popudbinu” i odlazi. Samo “okom iz gajba” moze se prozrijeti u sustinu
stvari:

Ako oko gajba otvori ti se
svih atoma svijeta tajna otkrije se.

A ako okom razuma gledas ti
nikad srz ljubavi neées vidjeti*®.

Osim kada se radi o ljubavi Attar kritizira racio i u odnosu na vjero-
vanje te istiCe njegovu nemoc i nedostatnost u razlikovanju istine od lazi.
» « .

Pitanjima kao $to su “nevjerovanje i vjerovanje”, “sumnjaijasno uvjerenje”
okupiran je racio docim je ljubav izvan tog konteksta i ¢ista od svega:

Ljubav ponad kufra dina vidjeh da je
ponad sumnje i jekina vidjeh da je.

Kufr i din, sumnja i jekin ako su
uz razum oni uvijek zajedno su.

Hiljade milja od razuma daleko sam
pa kako reci kufr i din vidio sam®.

Attar odbacuje “filozofski racio” koji propituje uzrok svake stvari i
koji motri samo spoljasnjost i smatra ga glavnim razlogom udaljavanja
filozofije od religije. Attar smatra da kada se radi o vjerovanju, nema
drugog puta osim “prepustanja” i Zestoko kritizira filozofe koji na ovom
slabasnom razumu temelje sve svoje argumentacije:

371bid., str. 269.
38 Mantikol-teir, 1367: 187.
39 Divan, 1386:294.

Budi ¢ovjek vjere i povjerenik tajne
filozofskih mastarija kloni se.

Od Poslanikova Serijata niko
od filozofa nije udaljeniji tol’ko.

Serijat postovat’ Pejgambera je
zemljom glavu posipat’ filozofija je.

Filozof k'o i vatropoklonik je
filozofija od Serijata daleka je*°.

Da bi racio “progledao” i bio usmjeren potrebna mu je Bozanska
naredba “kul”. Upravo ove rijeci poticu racio na robovanje; on savladava
vlastitu slabost, oslobada se nefsa, dobiva istinski vid i postaje dostojan
vodstva i usmjeravanja:

Razumu rije¢ BoZija “kul” treba
i vodic i uputitelj postaje tada*'.

Dakle, sve dok se umisljeni filozofski racio ne oslobodi iz stega
nefsa i vlastite oholosti i ne povinuje se srcu i vjerovanju on ¢e slabiti
vjerovanje do njegova konac¢nog zalaska:

Dusu ubija razum kad neznalica je
a kad oholi se odnosi vjerovanje.

Bolje je da razum pokoran bude
inace on u nevjerstvo odvodi te*.

“Znanost racia’ nije smatra Attar izucavati Ibn Sinaov “Sifa”# ve¢
povinovati se Bozijoj volji. Vjerske znanosti su smatra on fikh, tefsir i

4° Mosibatname, 1380: 54.

4 Ibid.

4 Ibid.

4 Sifa je najpoznatije djelo Ebu Ali Sinaa, iranskog filozofa, lije¢nika i pjesnika iz
4. 15. st. po H. (370—426 po H.) koji je u svom ucenju sazeo anti¢ku gréku filozofiju i
aleksandrijsku, platonovu i neoplatonovu skolu. Izuzetno je poznavao racionalne
znanosti kao logiku, prirodoznanstvo, matematiku, teologiju.

hadis. Sve ostalo je beskorisno i onaj ko svoju paznju zaokupi nekom
drugom osim pobrojanih znanosti to ¢e mu prouzrociti “zaprljanost”.
Prvo treba Zrtvovati racio na stazi Serijata i tek tada ce se u srcu pojaviti
“Ceznja za Istinitim Bogom”. Tada uz pomoc¢ “racia, Serijata i ¢eznje”
treba proci Cetrdeset postaja tarikata i sklopiti mir sa hakikatom koji
znaci “samospoznaju’:

Kad ovih Cetrdeset prevalis ti
sa hakikatom mir sklopio si.

Kad sebe pronades u ovim mekamima
samo ti ¢es ostati drugo nista*.

Attar na pojedinim mjestima Mosibatname govori o dvije razine misli:
« : : » K« : » « . . » . « N
racionalna misao” i “misao srca”. “Racionalna misao” je plod “uobrazilje
i filozofskog raciaipripada sferi “stecenog znanja” koje je intelektualno
utociste duhovno sirovih. Do¢im je “misao srca” plod “zikra” i “uzdarje
iz gajba”; jedan poseban nacin poimanja koji je uzviseniji i posvema
se razlikuje od uobicajenog i ogranic¢enog ljudskog poimanja koje je
produkt filozofije i racionalne misli:

Putnikov vodic¢ misao je njegova
misao $to plod je zikra njegova.

Zikr treba ¢initi da misao nadode
da hiljade cistih znacenja dode.

Misao $to iz maste i racija ukaZe se
iz gajba ona nije racio je oblikuje.

Misao racia je za nevjernika
a misao srca za pravog covjeka.

Salik-e Fikret dosao do spoznaje
ne raciom ve¢ mislju iz srca je.

Ljudi srca drukcije stvari poimaju
oba svijeta to obuhvatit’ ne mogu.

44 Mosibatname, 1380: 54.

Ko ovom spoznajom obdaren je
on u more tajni uronjen je®.

Zakljucak

Razum, znanje, poimanje, perceptivna sposobnost, inteligencija,
pronicljivost, mentalne aktivnosti mozga, dakle sve ono sto oblikuje
covjekov duhovni habitus; perceptivni dragulj spoznaje zbilja koje nisu
podlozne promjenama i nestajanju; dusevni potencijali koji proizvode
znacenjske predodzbe i pojmove, logi¢ne sudove i komparacije; spo-
sobnost ispravne prosudbe kojom se razlucuje istina od neistine, dobro
od losega, lijepo od ruznoga prirodni potencijali pripravni za stjecanje
znanstvenih spoznaja, odnosno ste¢enoga znanja kao percepcija, pam-
¢enje, imaginacija, sudovi, argumenti ... sve su to razli¢ita tumacenja
pojma “racio”.#

Osim toga ono po ¢emu se covjek odlikuje nad zivotinjama i ostalim
stvorenim jeste upravo ova “sposobnost misljenja i argumentacije’
odnosno “racionalna sposobnost”. Sve nebeske religije i religijska
naucavanja saglasni su u pogledu ove covjekove sposobnosti. I islam
kao jedna monoteisticka religija pohvalno govori o raciu i ljudskome
umu i podstice covjeka da se u svakodnevnim pitanjima koristi njime.
Potvrdu ovog stajalista sem u Kur’anu pronalazimo i u Poslanikovim
predajama te rijeCima drugih islamskih duhovnih velikana. O vaznosti
racia svjedoci Cinjenica da se prihvatanje religijskih principa temelji
na raciu i argumentaciji te da muslimanima nije dopusteno pasivno
slijedenje (taklid) ovih principa.

Dakle, klju¢no pitanje je ovdje kakvu poziciju zauzima racio u
Attarovim djelima i $ta zapravo znadi “bijeg racia”? Sta Attar nudi u
zamjenu namjesto racia ovog najvaznijeg sredstva ovjekova saznavanja
koji mu je je priskrbio poziciju “Bozijeg namjesnika” na Zemlji? Da
li se, zapravo, moze govoriti o nadomjestku za “racio” kada se radi o
znanstvenim empirijskim saznanjima i materijalnim kategorijama?
Uzimajudi u obzir stihove prezentirane u ovome radu moglo bi se
kazati da Attar Nisaburi apsolutno i kategori¢no ne odbacuje racio.

)

4 Ibid., 57.

46 Saliba, 1370: 132.

Kada se racio nade naspram uobrazilje, predodzbe, tjelesnih osjetila,
duse, neznanja tada je on za Attara vrijedan svake pohvale i isticanja

i niSta mu ne moze biti odgovarajuc¢i nadomjestak. Kada se radi o

materijalnom svijetu tada Attar ne ostavlja mjesta nikakvoj sumnji u

argumentaciju racia. Njegove sumnje u sposobnost filozofskog racia

javljaju se u sferi vjerovanja iljubaviiu pitanjima vezanim za metafizicki

svijet koji je, smatra Attar, izvan domasaja racia. On vjeruje kako su u

uvodnim fazama Serijata neophodna saznanja bazirana na racionalnom

ilogi¢nom doc¢im se krajnja spoznaja ozbiljuje kada se dijalekticki racio

opskrbi “vjerovanjem” i “znanoscu o religiji” i kada postane plod “zikra”
i “uzdarje iz gajba”.

U metafizickom svijetu, smatra Attar, spoznaja se dogada onda kada

“vjerovanje” i “ljubav” pohitaju u pomoc raciu i kada ga izbave iz stega

pohotne duse i zaprljanosti svijeta materije. Samo u tom slucaju javlja se
“kusanje i poimanje” koje je ponad svakodnevnog uobicajenog poimanja.
Filozofi su uskraceni od “kusanja ljubavi” i spoznaje “Voljenog” jer nisu

dosegnuli prozirnost srca ijer su konac¢nicu svojih duhovnih pregnucau

spoznaji zbilje pokusavali ostvariti sredstvima koja po svojoj biti nemaju

ni trun sposobnosti za takvo sto. Poput ostalih gnostika i Attar ¢is¢enje

duse i glacanje srca smatra preduvjetom za pojavu duhovnih zbilja i

vjeruje kako je ¢ovjekovo srce ogledalo koje ako se “zamagli” oholos¢u

i Stovanjem animalne duse ostaje uskraceno za ova duhovna o¢itovanja.
Kada ogledalo srca postane jasno i uglacano u njemu se odrazavaju

ocitovanja spoznaje i ljubavi.

S perzijskog prevela: Mubina Moker

ANALYSIS OF THE POSITION OF RATIO THROUGH
ITS COMPARISON WITH THE POSITION OF LOVE
AND FAITH IN ATTUR OF NISHAPUR'S WORKS

Summary

Confrontation of ratio on one side and love and faith on the other in the
works of Attar of Nishapur goes back to the fundamental debate on the
confrontation of ratio and soul or gnosis, philosophy and theology whose
numerous reflections are discernible in different intellectual and cultural
spheres of Iran, especially in the Persian poetry and prose.

This is reflected to an extent that it could be stated that the Persian litera-
ture as influenced by differences in “cognitive” attitudes of philosophers,
theologians and Gnostics has always been the scene of a never-ending
conflict between ratio and heart.

The reasons for this should be sought in the fact that in Iran, as well as
in other intellectual- cultural contexts, on one side we have philosophers,
logicians and theologians who believed that “cognition” can be reached
only by gaining knowledge while ensuring certain conditions.

They strongly supported the “authenticity of ratio” considering it the
strongest and most competent asset to reach cognition. On the other side
there were the Gnostics and Sufis who believed in the impossibility of
‘cognition” gained through acquired knowledge, ratio and philosophy and
through everything related to them. According to them, “cognition” is the
result of direct conviction and of knowledge made present.

«

Based on this worldview, “cognition” is the result of “revelation” and “re-
search” more than it is a product of “acquisition” and “studying”. There-
fore, it is possible to cognize only with the heart. When the mirror of the
heart becomes polished, it reflects genuine love. The latter group criticized
and devaluated ratio compared to love and faith and had always been in
conflict with the philosophers and theologians.

» «

In their opinion, as well as in Attar’s, ratio is “obstinate”, “weak”, “flawed”,

“carefree”, “mercenary”, “the curtain of the soul”, a “driveller” and “hazy”.
Nevertheless, compared to senses, speculations and ignorance, ratio has
been acknowledged with adequacy and completeness. With this work, we
will try to present a comprehensive picture and analysis of the position of
ratio comparing it with the position of love and faith through the prism
of poetic works of Attar of Nishapur.

Key words: ratio, philosophy, heart, love, faith.

